
Navnîşan

Hejmara (20) a kovara Şermola ya 
wêjeyî û çandî ku bi zimanê kurdî 
û erebî tê weşandin, derket.

Dosyaya vê hejmarê (Cewher û 
girîngiya wêjeyê) ye, ji pêşekiya 
hejmarê: 
“Wêje xwedî girîngiyeke mezin e, ya 
herî girîng jî ew e ku wêje têgihaştina 
giştî ya civakê zêde dike, her wiha 
derfetên hînbûna li ser rêya jiyanê 
û civaka ku em tê de dijîn berfireh 
dike. Di heman demê de dibe alîkar 
ku çawa em çareseriyan peyda bikin 
û bi çi awayî bi pirsgirêkan re mijûl 
bibin. Di mijara naskirina mîrata dîrokî 
ya welat û neteweyan de rê li ber me 
vedike, û bi rêya wêjeyê em xweza û 
taybetiyên civakan ji hemû hêlan ve 
baştir nas dikin.
Edebiyat ango; wêje girîngiya xwe ji 
danasîna heqîqetê tê, û ji dahûrandina 
jîwariya heyî bi pêşkêşkirina modelên 
cihêreng ên mekanîzmayên fikrandinê, 
çi di asta kesan de be yan jî di asta 
civakê de be, di çarçoveya bûyerekê 
de dikare bûyerên ku hîn neqewimîne jî 
ango dê biqewimin raxîne ber çavan û 
encamên wan jî texmîn bike. Edebiyata 
ku xwedî asteke bilind be girêdaneke 
xwe ya rasterast bi perwerekirinê ve 
jî heye, dihêle ku kes ji cîhana xwe ya 

teng derkeve û ber bi cîhaneke ber-
firehtir ve biçe, hişê wî ronî dike û bi 
perspektîfa xwe têgîhatştin û pêznîna 
wî geş û dewlemend dike...…”.
Di hejmara Bîstan de gelek mijarên 
wêjeyî û çandî ku ji aliyê bi dehan 
nivîskarên Bakur û Rojhilatê Sûriyeyê, 
û welatên erebî, hatine nivîsandin, 
hene.
Hejmara Nozdemîn a kovara Şermola 
148 rûpel in, bi kurdî û erebî hatiye 
çapkirin.
Di beşa kurdî de ev berhem hene:
Pêşek 
- Çima wêje?.. (Desteya Sernivîskarîyê) 
Dosyaya Hejmarê 
- Wêje Koka Çand û Sinca Civakê 
ye.. (Nêrgiz Ismayîl)
- Kurteçîroka wêjeyê.. (Elî Roj)
- Wêje.. (Beşîrê Mele Newaf)
- Wêje, Pênase, xwezaya wêjeyê û 
peywira wê.. (Menhel Xelef)
Hevpeyvîna Hejmarê
- Li gel nivîskar û lêkoler “Diyar Bohtî” 
ye (Hevpeyvîner: Aram Hesen) 
Jin û Çand
- Di wêjeyê de rola jinê.. (Fehîma 
Deştan) 
Pirtûkên Derketî
- Bîranînên Pêkenokî Yên Mûsa Anter.. 
(Lokman Polat) 
- Pir tûkên Derket î. .  (Desteya 
Sernivîskarîyê)
Wergerandin
-Govanî.. (Yûsiv Idrîs, Wergera ji erebî: 
Kawa Xelef) 
Serbest 
- Girîngiya xwendinê.. (Diyala Elî)
Helbest 
- Bilbilê fîxankêş.. (Cîhad Arif Hemdûş) 

Wênesaz Besma Hisên ya ku ji za-
roktiya xwe ve ji wênesaziyê hez 
dikir, nexweşiya wê ya penceşêrê 
li pêşiya wê nebû asteng û niha li 
Hîlala Zêrîn mamoste ye got:”Divê bi 
riya hunerê xwe xwedî li dîrok, çand 
û destkeftiyên şoreşa jin derkevin.”

Besma Hisên a ku 54 salî û dayika 5 
zarokan e di nava malbateke û xwende-
kar de mezin bû. Ji zaroktiya xwe ve ji 
wênesaziyê hez dikir û bingeheke wê tê 
de hebû lê peymangeha muzîkê xwend 
û di dema rejîma Baasê de mamosteya 
muzîkê bû lê di sala 2017’an de dema 

nexweşiya penceşêrê pê re çêbû dev 
ji erka xwe berda û tedawî dît. Ji bo 
ku nexweşî zora wê nebe bi rengekî 
fermî dest bi xebatên wênesaziyê kir, 
li gel mamosteyên pispor perwerde dît 
û di nava sê salan de bû mamosteya 
wênesazî û muzîkê li Hîlala Zêrîn a 
Kantona Hesekê.

‘4 wêne ji bo tevlibûna 
pêşangeha Hîlala Zêrîn amade 

ne’

Besma Hisên wêneyên ku xêz dikir di 5 
pêşangehan de pêşkêş kir û wêneyên 

wê serkeftî bûn. Wêneyên wê zêdetir 
li ser jin, gundên kevnar ên Kurdan û 
folklora Kurdî ne. Niha ji bo ku tevlî 
pêşangeha Hîlala Zêrîn a 20’ê heyvê 
li Hesekê were lidarxistin bibe 4 wêne 
xêz kirine û amade ne. Besma Hisên, 
der barê jiyana xwe de wiha got: “Ez 
ji zaroktiya xwe ve ji wênesaziyê hez 
dikim hemû êş û xemên xwe, rastiya 
ku ez  tê de dijim bi pênûs û lênûsa 
xwe re parve dikim û wek peyamek 
didim derdora xwe.”
Wênesaz Besma di berdewama axaf-
tina xwe de dibêje: “Ez di nava mal-
bateke xwendekar de mezin bûm, 
xwişka min nivîskar e. Ji zarokatiya 
xwe ve min ji xêzkirinê hez dikir lê 
min li peymangeha muzîkê de dix-
wend û ez bûm mamosteya muzîkê 
lê wênesazî di dilê min de her lê dida. 
Bingehek min hebû lê min xêz nedikir. 
Ez bi karê xwe re mijûl dibûm û li malê 
nikarîbûm xêz bikim.”

‘Min bi wênesaziyê nexweşiya 
xirab têk bir’

Besma Hisên wiha qala serpêhatiyên 
xwe dike: “Di sala 2017’an de ez nex-

weş ketim nexweşiya penceşêrê bi 
min re çêbû, ez bê moral bûm, min 
dest ji erka xwe ya mamostetîyê ber-
da, dest bi tedawiyê kir. Ji bo ku ez 
bikaribim xwe mijûl bikim min berê 
xwe da tiştên ku ez ji wan hez dikim 
ew jî xêzkirinê bû. Wê demê ez çûm 
gel mamosteyekî pisporê û baş fêr 
bûm. Cara yekem min wêneyek xêz kir 
ew wêne di pêşangeha hunermendên 
Cizîrê de hate hilbijartin û serkeftî bû. 
Vê yekê pir moral û hêz da min û roj 
bi roj min karê xwe yê wênesaziyê 
bi pêş xist. Wê demê ew wêne li ser 
gundekî dîrokî yê Kurdan bû. Piştre ez 
tevlî  gelek pêşangehan bûm, piştre 
di Hîlala Zêrîn de bûm mamosteya 
wênesazî û muzîkê.”

‘Têkoşîn û îrade bingeha 
serkeftinê ne’

Besma Hisên da zanîn ku wênesaziyê 
wê ji nexweşiya xerab baş kiriye û 
wiha axaftina xwe domand: “Dema 
mirov xwedî îrade be û hezkirin hebe 
dê bikaribe hemû pirsgirêkan derbas 
bike. Min jî bi mijûlbûna xebata ku 
ez jê hez dikim, nexweşî derbas kir. 

Îrade hebe her tişt hêsan e ez teslîmê 
nexweşiyê nebûm û hêvî dikim ku her 
kes bi xwe re têbikoşe da ku bikaribe 
xwe qezenc bike. Niha rewşa min a 
tenduristiyê baş e.”

Hemû wêneyên ku min xêz kirine 
li ser hebûna jinan in’

Besma Hisên bal kişand ser wêneyên 
ku xêz dike û got: “Wêneyên min hemû 
li ser jinan in. Jin dema di malê de 
be ew mal ronî ye lê mala ku jin lê 
tunebe maleke tarî ye. Min folklora 
Kurdî jî xêz kir û min xwest tê de bi-
dim nîşandan ku Kurd xwedî çand 
in û yên ku vê çandê diparêzin jin 
in. Di 20’ê Mijdarê de pêşangehek 
heye wê were lidarxistin min 4 wêne 
amade kirine. Tabloyek min derbarê 
serhildana li Rojhilatê Kurdistanê û 
Îranê ku bi qetilkirina Jîna Emîn dest 
pê kiriye ye.”
Besma Hisên di dawiya axaftina xwe 
de bang li tevahî hunermendan kir ku 
di riya hunera xwe xwedî li dîrok, çand 
û destkeftiyên şoreşa jinan derkevin.

Wênesaza ku sînoran nas nake: Xwedî li şoreşa jin derkevin

Hejmara 20’an a Kovara 
Şermola Derket

Hafiz Ahmet Turhalli R-6

Mafê mirovan
 û musilman

Xwo çavên te nebeşîbûn (nepijiqîbûn, 
derneketibûn: 
- Te çawa nedît?
Yê roja gonê ye: 
- Ez wî nas dikim; ez dizanim ka ew 
çi mirov e. 
-Dema yek tişteke nebaş dike, eger 
careke din jî tiştên wisa kiribin, wisa 
jê re tê gotin.
Yê li bin deng nake, yê li ser qareqar e:
- Yê zerer dîtî gilî nake, yê zerer dayî 
giliyê xwe dike.
Yê sîran nexwe bêhn jê nayê:
- Ku yekî tişteke nebaş nekiribe ti kes 
tiştekî li ser nabêje; xuya ye ku tiştek 
heye ji ber wê  behsê dikin.

LI SER ÊŞANDINÊ

Bavê wî şewitandin:
- Pir êşandin; pir lê xistin
Bêhn lê çikand:
- Pir zor dayê; perîşan kir.
Bêserûber kir:
- Pir lê xist; perîşan kir; gelek derên 
wî şkênandin.

Binê guhê wî sor kir:
- Lê xist.
Çermê wî li serê wî gerand:
- Perîşan kir; pir lê xist. Yan jî di axaftinê 
de bin xist.
Dankutî kirin: 
- Pir lê xistin, perîşan kirin.
Dirrik tê de nehiştine:
- Pir lê xistine; perîşan kirine.
Firşikê me di devê me de anîn:
- Em perîşan kirin.
Firşikê me di ber neynokên me de 
anîn:
- Bi heman wateyê.
Gêre anî serê wî:
- Perîşan kir.
Hêk li ser piştê kelandin: 
- Pir tengav kirin; pir êşandin.
Îmana  wî leqand/îmana wî teneke kir:
- Bi heman wateyê.
Ji eyarekî derxistin xistin eyarekî din:
- Pir lê xistin; perîşan kirin; ji desthilanîn 
xistin.
Ji wî eyarî derxist:
- Bi heman wateyê. 
Li ser eyarê wî agir dadan:

- Ya nemayî anîn serê wî; perîşan kirin, 
rezîl û riswa kirin; pir lê xistin.
Min pûş xist eyarê wî:
- Min perîşan kir.
Mirovan nexweş dixe:
- Pir biserêş e; zû nake; heta tiştekî 
dike serê mirov diêşîne.
Nahêle çavê xwe veke:
- Pir diêşîne; pir bi ser de diçe; firsetê 
nadiyê.
Nahêle serê xwe rake:
- Bi heman wateyê.
Nava rojê heyv nîşanî kir:
- Perîşan kir; ji desthilanîn xist.
Peyvên wî weke bizmaran in:
- Bi gotinên xwe mirovan pir diêşîne.
Pê li zikê wî kir:
- Perîşan kir.
Pozê wî ferikand:
- Derseke baş dayê; quretiya wî şkênand; 
lê xist; tişta gotî (yan jî kirî) jê re nema. 
Pozê wî hat misdan:
- Bi heman wateyê.

Ji Pirtûka Ferhenga Biwêjan Ya Diyar Bohtî

FERHENGA BIWÊJAN

DI ROJA CÎHANÎ YA MAFÊ MIROVAN DE 
DAGIRKERIYA TIRK QIRKIRINA GELAN DIDOMÎNE
Dewleta Tirk a dagirker siyaseta qirkirinê ya li dijî  gelên Bakur û Rojhilatê Sûriyê 
didomîne. Di dema ku cîhan Roja mafê mirovan bi şahiyan pêşwazî dike, dagirkeriya Tirk 
li dijî gelê herêmê sûcên dijmirovî pêk tîne. Rêvebera Komeleya Mafên Mirovan ya Herêma 
Cizîrê Evîn Cumaa diyar kir ku dewleta Tirk a dagirker tevahiya zagon û pîvanên mafê 
mirovan bin pê dike û divê li ser kiryarên ku dide meşandin bê darizandin.R-5

Çalakiyên ciwanên bakur û rojhilatê Sûriyê yên 
ji bo piştgiriya kampaniya cîhanî ya azadiya 
Rêber Apo bê navber dewam dikin. Ciwanên 
bakur û rojhilatên Sûriyê diyar kirin ku ew ê 
bi berxwedanî û îradeya xwe azadiya fîzîkî ya 
Rêber Apo misoger bikin û pêlanên dagirkeran 
têk bibin.R-5

‘Azadiya Rêber Apo azadiya civak 
û ciwanan e’ PKK û KCK’ê di çarçoveya teoriya 

demokratîk de xwe bi awayekî fermî di 
destpêka sala 2003’an de îlan kirin. Mirov 
dikare vê weke sêyemîn qonaxa mezin an 
jî sêyemîn derketin holê ya mezin bi nav 
bike. Yekemîn qonaxa mezin, ji îdeolojiya 
şoreşgerî ya gerdûnî xwebûna zêhnî ya 
civaka neteweyî îfade dike.R-4

PKK, KCK Û NETEWEYA DEMOKRATÎK

Weqfa Jina 
Azad a Sûriyê 

nasnameya jinê 
diparêze 

Rêvebera Weqfa Jina Azad 
a Sûriyê Sultana Xişo diyar 
kir ku ew hewil didin bi 
kar û xebatên xwe civakê 
di warên jiyanî de bi pêş 
bixin, herwiha jinan di 
hemû aliyan de perwerde 
bikin û nasnameya jinê 
biparêzin.R-5

Di berbanga rojeke xweş de li bin dareke berû rûniştim. 
Li hawîrdorê darên mîna mazî yên ku mirov bi du destan 

nikarî koka wê hembêz bike û kezwanê. Tişta hema bala mirov 
dikişîne pirbûna tonên rengê kesk û kîjan dara li ku deverê şîn 

bûbe bila bûbe tevan jî serî ber bi ezman ve rakirine, ye.R-7

Roj li çiya xweştir derdikeve

‘Kampaniya 
Newroz ji bo 

xizmeta civakê ye’
Hevserokê Kampaniya 
Newroz Ciwan Şakir diyar 
kir ku kampaniya Newroz 
kar xwe ji destpêka sala 
2018’an ve wek beşa 
navendî li bajarê Qamişlo 
dest pê kir û li tevahiya 
herêmên bakur û rojhilatê 
Sûriyê belav bû. Herwiha 
da zanîn ku armanca 
kampaniyayê, peydakirina 
pêwîstiyên bingehîn ji bo gel 
e û xizmeta civakê ye.R-6

Di berbanga rojeke xweş de li bin 
dareke berû rûniştim. Li hawîrdorê 
darên mîna mazî yên ku mirov bi 
du destan nikarî koka wê hembêz 
bike û kezwanê. Tişta hema bala 
mirov dikişîne pirbûna tonên rengê 
kesk û kîjan dara li ku deverê şîn 
bûbe bila bûbe tevan jî serî ber 
bi ezman ve rakirine, ye. Ya rast 
divê mirov jî wisa be; li ku dibe bila 
bibe divê ji tu hêzê re û ji boyî  û 
çi dibe bila bibe serê xwe danexe 
û di her mercî de serbilind bijî. 
Serbilindî nîşaneya rûmetbûna 
mirov e!     
Bi xwendina bilbil re min ji 
çîyayên ku, ji şefeqa dîrokê de 
me Kurdan diparizin re bi dilekî 
tijî şahî got;”ROJ BAŞ ÇÎYAYÊN 
BERXWEDÊR!”
Hêj gotin ji ser lêvên min 
neşemitîbûn, dengê kewê go-
zel perdeyên guhên min nerm 
kirin. Ji alîyekî de bilbil mîna 
min stranên xwe yên evînê dix-
wendin, ji hêla din ve kewan yên 
xwe dixwendin. Carinan dengê 
bilbilan carinan jî dengê kewan 
bilind dibû. Di navberê re kêm 
caran jî dengê çûkekê dihat, lê ez 
ê ku demeke dirêj ji wan dengên 
mestker mehrûm hatibûm hiştin, 
min tê dernedixst ka dengê kîjan 
evîndarê/a van çîyayên bedewe. 
Demeke kurt jî dengê qijikan tevlî 
senfonîya bêdengîya berbangê 
bû. Ya rast senfonîyeke ku mirov 
li tu cihekî din nikare bibîne,heger 
bibîne jî divê pereyekî zêde bide 
ku guhdarî wê senfonîyê bike, 
lidar bû. 
Bêdengîya çîyan bi serê xwe 
senfonîyeke ku gîyana mirov aram 
dike û mirov dikişîne kûrahîya dilê 
zeman. 
Zemanê ku li gelek cihan bê wate 
bûye, li vir;di hembêza çîyan de 
hem watedare hem jî watedêr e. 
Zeman bûbû şefê orkestra “ROJÊN 
AZAD NEDÛR IN”.Heger Mozart an 
jî Beathoven guhdarî  SENFONÎYA 
ÇÎYAYÊN AZAD kiribûna, bawer 
im ku an wê qet senfonîyên ku 
honandibûn nehonandana, an jî 

wê bi tenê senfonîya Çîya qeyd 
bikirana/bisecilandana. 
Hele bayê hênik û hejandina da-
ran pelên xwe! Mirov digot qey 
di ber dengê bilbil û kewê gozel 
re direqisin. Bi ahengîyeke wisa 
nazik û nazdar xwe dihejandin, 
ku dilê min jî bi wan re rabûbû 
govendê. Demekê min çavên xwe 
girtin û destûr da gîyana xwe ku di 
senfonîya “ROJÊN AZAD NEDÛR 
IN”DE bihele û pê re biherike de-
vera ku dixwaze biçêyê. Bi rastî jî 
bi helandina gîyanê di wan kîlîyan 
de mirov pê dihese ku gîyana mi-
rov rihetir bûye. Li ser wê hinekî 
kûr bûm. Min ferq kir ku di wan 
kêlîyan de hebûna min bi temamî 
ji qirêjîya pergala kapîtalîst qut 
bûbû, ji lewra ez hayî vehesan-
dineke mestker û canda bûbûm! 
Mirov li van çîyanyên heybetdar 
berîya her tiştî bi mirovbûna xwe 
dihese. Ji lewra yên ku ji dil bûne 
evîndarên azadîyê û hebûna xwe 
di azadbûna civaka xwe de dibîn 
in, bi gîyana çîyan re dikelijin û 
qet naxwazin careke din ji van 
çîyan qut bibe. 
Gava di navbera serê pozê du 
çîyan re tîrêjên rojê xeml û şem-
la xwe nîşan da, min di dilê xwe 
de got;” heger  bihoştek hebe wê 
ev der be. Di wê kêlîyê de gotin 
Emr Bin WEQAS hate bîra min. 
Gava hatibû ji boyî dagirkirina 
Kurdistan’ê û qaşo Kurdan dawetî 
ola Islamê bike, rêberê Kurdan 
Caferê QURBET,yê wê heremê, jê 
dipirse;”ka Islamîyet çî ye? “,Ew 
dibêje;”peyxamberê me Mihamed 
e,Quran pirtûka me ye,û divê bi 
yekbûna xweda, axîrtê, melekan û 
roja qîyametê bawer bikî”, rêberê 
Kurdan dibêje;” em jî bi xweda 
bawer dikin, peyxamberê me jî 
Zerdeşt e, pirtûka me Zend Avesta 
ye,û em bi roja axîretê û hebûna 
melekan jî bawer dikin. Nexwe hûn 
li ser ola xwe em li ser ola xwe”. Li 
ser wê  bersivê,Emr Bin WAQAS 
hêrs dibe û dibêje;”xwestî bibin 
misliman xwestî nebin misliman! 
Bihoşta ku Mihemed di Qurana 
xwe de vedibêje, min li vir bi van 

her du çavên xwe dît.” Piştî wê 
bi xwînrijandineke zêde derîyê 
Kurdistan’ê vedikin, deştî jî bêyî 
ku berxwedaneke mezin bidin dev 
ji ola xwe berdidin. Lê li Şarîsor 
qirkirineke mezin pêk tîn in.
Erê, ji roja ku Gilgamêş êrîşî pe-
restgeha xwedawend Nînhursag 
kirî û bi alîkarîya xayînê Kurd 
Enkîdo Humbabayê şareza kuştî, 
ev çîyayên me li ber xwe didin!
Va ye dîsa dagirker êrîşî wargeha 
Xwedawendan dikin, lê îcar cihê 
Enkîdu mala BARZANÎ’yan girtî. 
Vê carê dixwazin warê xweda-
wend Bêrîtan, Zîlan û Sara’yan 
talan bikin û ramanên Humbabayê 
Hemdem Rêber APO tune bikin. 
Lê îcar wê bi tu carî nikaribin kenê 
Zîlan’an, Arîn’an biçilmisînin. Ma 
hema berîya çend rojan rêhevalên 
Zîlanan Rojhat ZÎLAN û Erdal 
ŞAHÎN di dilê dagirkeran de 
xwe neteqandin û peyama “em 
dikarin we di paytexta we de 
tune bikin!”nedan dagirkeran? 
Humbaba nebûbû xwedî Tabu-
ra NEMIRAN û afirînerên Jîyana 
Azad yên mîna Rojhat û Erdalan 
nedigihandibûn. Lê Rêber APO 
cangorên wisa gihandine ku, bi 
qasî ku di oxira jîyanê de bimirin 
ji jîyanê hezdikin! 
Belê,li van çîyayên azad Rêber 
APO carekê tovê azadîyê bi nûra 
çavên xwe çand û şagirtên Wî 
her roj bi coşdarîyeke mezin wê 
tova ku bi xwîna Hekîyan hatibû 
avdan, av didin û bi hemû hebûna 
xwe diparêzin. Wê îcar îxanet bi 
temamî ji ser vê xakê were rakirin!..
Ez ketibûm şiverêya dîrokê û lanet 
li xayîn û îxanetê dianî, bi xwendina 
kewê gozel re hişê min vegerî wê 
kêlîyê. Ji xwe her tişt hema her tişt 
di kêlîyê de diqewime û diqede û 
dîsa dest pê dibe. Her kêlî hem 
destpêke û hem jî dawîye. Kêlî ku 
pira di navbera duh û sibeyê de, 
şahîda her tiştî ye.
Di wê kêlîyê de min awirên xwe 
ber bi lûtkeya çiyan ve zivirandin. 
Min li lat, zinar û darên mazî, yên 
hejîran, mêwên ku şaxên xwe ber-
dane ser dar û zinaran, dara gozê 

ku mîna dîrokekê di navbera wan 
de serî rakirî, nêrî. Wekî ku her tiştî, 
erê her tiştî banga keçên şepal û 
xortên leheng dikirin ku berê xwe 
bidin warên azad  û wan ji êrîşên 
dagirker û xayînan biparizin.
Di wê kêlîyê de min jî di ber xwe 
de got;”heger keç û xortên Kur-
dan îro bangawaza van çîyayên 
berxwedêr pêk neynin wê kengê 
pêk bînin?
Belê keç û xortên welatê min;
Ev çîya bi senfonî û hemû 
bedewbûna xwe li benda we ye. 
Mîna dayîkeke dilovan hembêza 
xwe vekirî li benda we ye. Çîyayên 
me dibêjin;”werin,werin keç û 
xortên ciwan.Dev ji jîyana ku we 
her kêlî ji rastîya we bidûrdixe 
berdin. Dev ji wan telefonên ku 
hişê mirov ditevizînin û mirov ji 
civakbûnê qut dikin berdin! Ez 
dayîka we me, ez rûmeta we me, 
ez parazvan û hebûn-bûyîna we ya 
azad im! Werin ku em tev bi hev 
re, bi Roj’a xwe re dîlana azadîyê 
bigerîn in! Berîya ku dem derbas 
bibe werin! Werin keç û xortên 
wêrek,werin!”
Wekî  ku W.M. thacleray 
dibêje;”MODEYA WÊREKBÛNÊ 
QET DERBAS NABE”
Vê helbestê dîyarî dilê keç û xortên 
wêrek dikim;

BÊHNA ŞEWATÊ  
                                           
Welat zivistan be, dil nabe bihar 
Dîlbera dil neweş be, rih pêta ar
Ne sucê min e, xwedê ez wek 
kurd dam
Nehişt şabim b’ delala dil kirî ar

Xwedê bes nedît derdê kurdbûna 
min
B’ ser birînê de kir êşa eşqa min
Xelk û alem li keyf û seyranê coş
Ketim zikrê, da bide dermanê min

Yarwelat xweşdermane, lê kanî ew
Bê yarê ne sebra min tê, ne jî xew
Dişewite dil bi fîraqa canê
Cahîlên eşqê dibêjin, bike xew

Serê min niximî b’ bêhna şewatê
Serî rakir da bibînim ji ku tê
Li derdorê ne ar hebû ne jî dû
Pîrê got, bêhn j` dil û kezeba te tê

Ji Roj’ê niqutî dilê min ronî
Dawî li hawar û fîxanan anî
Emr di zikra evînê de derbas kir
Cîger hew hemd-selewat bikaranî

Ne poşman im ji evîndariya xwe
Hebandina dost, heval û nasên xwe
Heger careke din werim dinyayê
Ezê dîsa bidim ser rêgeha xwe

Germiyan wek navenda hunerê 
tê zanîn û bi salane vê hunerê 
nasnameya Kurdî parastiye û 
bûye bingehê şoreş û rastiya 
gel. Hunermend û meqambêj 
Behmen Kakeyî da zanîn ji bo 
hunera biyanî cihê hunera Kurdî 
negire, divê hunera Kurdî were 
bihêzkirin. Kakeyî got, çand û hu-
ner nasnameya netew û bingehê 
şoreşa ne.

Hunermend û meqambêj Behmen 
Kakeyî di derbarê giringiya hunerê 
bi taybetî jî meqambêjiyê ku wek 
bingehê hunerê tê zanîn, axivî.
Behmen Kakeyî di destpêka axaf-
tina xwe de diyarkir ku Germiyan 
wek landika meqambêjî û hune-

ra resene û got: “Çanda Kurdî 
û meqambêjî li bajaroka Kifrî 
pêşketiye. Meqamên ku taybetin 
bi herêma Germiyan bi awayek 
giştî girêdayî baweriya Yarsanin. 

500 sal beriya niha nîva şêniyên 
bajaroka Kifrî Kakeyî bûn. Lê bi 
hatina Osmaniyan re Kakeyî hatin 
çewisandin û ji Kifrî hatin koçber-
kirin. Lê heta niha jî bermahiyên 

wan mane, Bawe Şasiwar jî yek 
ji van mînaka ye.”
Kakeyî da zanîn huner li her cihekî 
koka xwe avêt bandora wê bi se-
dan sal li wê derê dimîne û wek 
mînak jî got: “Hunerê kariye çand, 
ziman û wêjeya Kurdî biparêze. 
Huner û helbestên klasîk bûne 
sedema parastina zimanê Kurdî. 
Li her cihekî netewek rûbirûyê 
dagirkeriyê dibe, dagirker destpêkê 
hewl dide koka hunerê tine bike. 
Lê çand û huner ti demê ji ber 
dagirkeran tine nabe.”
Di derbarê dagirkeriya li ser çand û 
hunera Kurdî jî Behmen Kakeyî got: 
“Banga min ji bo Hikûmeta Herêma 
Kurdistan, Wezareta Rewşenbîrî 
û hunermendên Kurd ewe ku 

çalakiyên hunerî li Kurdistanê 
lidarxin. Daku dagirkeriya li ser 
hunera Kurdî nemîne. Ger  huner-
mend û şanogerên Kurd nikaribin 
film û şanoyên Kurdî bihêz pêşkêş 
bikin, wê hunera biyanî cihê wê 
bigre.”
Li ser pirsa çi peywendiya huner 
û şoreşê bi heve heye, Behmen 
Kakeyî got: “Di şoreşan de hu-
ner rolek mezin lîstiye. Sirûdên 
hunermendên wek Heme Ceza û 
Nasir Rezazî hestên netewî yên bi 
sedan ciwan bilind kiriye. Şoreşa 
bê huner mîna dar û bostanek 
av li ser hatî qutkirine. Ji ber wê 
huner bingehê hemû şoreşane.” 
ROJNEWS

Di Î lona 2014’an de b i 
dirûşmeya‘Jina Azad Bingeha 
Civaka Azad e’ Weqfa Jina Azad 
li Rojava hat damezrandin. Ar-
manca damezrandina wê jî ew e 
ku pirsgirêkên civakî li Bakur û 
rojhilatê Sûriyeyê bên çareserki-
rin û civak di hemû warên jiyanî 
de bê pêşxistin. Piştî pêşketina 
mezin di seranserî herêmên Ba-
kur û Rojhilatê Sûriyeyê de pêk 
aniye û ji bo ku bigihîjin hemû 
jinên herêmê,di konferansa 
2021’ê de biryar dan ku navê xwe 
biguherînin û bikin “Weqfa Jina 
Azad a Sûriyeyê.” 
Di Weqfa Jinê de gelek beş hene, 
di nav de beşa perwerdeyê ya ku 
karînên jinan û têkiliyên wan ên 
civakî û tendirustî di hemû waran 
de bi pêş dixe ji bo binesaziya 
civakê xurt bike û beşdariyên ji-
nan di bernameyan û projeyên 
pêşveçûnî de bi pêş bixe.
Weqfa Jina Azad a Sûrî (WJAS) 
li Rojava û bakurê û rojhilatê 
Sûriyê li ser zehmetiyên jinan yên 
aborî, siyasî, tenduristî û çandî 
bi rêbazên wekî perwerdehiyê 
dixebite. Weqf bi xebatên xwe ji 
bo van xalan têdikoşe, wekî wek-
heviya di navbera zayendan de, 
ziman û olên cuda yên herêmê 
û rêzdariya di navbera netewe, 

çîn û komên civakî yên bakur û 
rojhilatê  Sûriyê de.
Di derbarê piroje, kar û xebatên 
Weqfa Jina Azad a Suriya yê 
rêvebera Weqfê a li bajarê Qa-
mişlo Sultana Xişo Ji rojnemeya 
me re axivî.
Siltana Xişo diyar kir ku piştî 
Şoreşa Rojava ku li bakur û 
rojhilatê Sûriyê hate destpêkirin 
û Rêveberiya Xweser hate avakirin, 
yek ji saziyên ku hate vekirin Weq-
fa Jina Azad a Sûriyê bû û wiha 
got: “ Weqfa Jina Azad a Sûriyê 
di sala 2014’an de hate avakirin, 
ji bo jinan derfetên kar pêş dixe. 
Armanca Weqfa Jin ew e ku jinan 
di hemû aliyan de bi rêxistin bike, 
ji bo jinên ku pirsigrêkên wan hene 
çareseriyê bibînin û ji bo ku jin bi-
karibin hêza xwe bibînin û nas bikin 
derfetên kar didin wan.  Girêdayî 
wê salane di hemû beşan de per-
werdeyan li dar dixe. Komîteyên 
navenda weqfa jina azad li Qamişlo 
ye, ofîsa wê li Bakur û Rojhilatê 
Sûryeyê belav in. Li Dêrik, Girkê 
Legê, Çilaxa, Dirbêsiyê, Hesekê, 
Kobanê û... hwd. Li kampan jî heye; 
kampa Hol, WaşoKanî û Roj. Di 
hundirê Weqfê de Komîte hene; 
Komîta tendirustî, perwerde, pro-
je, dîblomasî, mafnasî û daraya 
her komîteyeke me pratîk û teorî 
wê heye. Wekî komîta tendirustî 
semînerên tendirustiyê didin ji-

nan.”

 ‘Bi semîneran jinan ji bin 
zehinyeta mêr derdxin’

Sultana Xişo bal kişand ser kar û 
xebatên komîteya tenduristiyê ya 
Weqfa Jina Azad û wiha dewam 
kir: “Semînerên tendirustiyê ya 
Weqfa Jinê hin caran bi kam-
panyan radibin, ji bo piratîkiya 
tendirustiyê nexweşxaneyên me 
hene, bijîşkên xwezayî xwestin 
van nexweşxaneyan ava bikin da 
ku bi jinê re bibin alîkar. Ji krîza 
ku di Sûriyê tê re derbas dibe 
nirxê lênerîna bijîşkan biha bûye, 
ji ber wê jî her nexweşaxaneye-
ke me bijîşkeke taybet ya jinan û 
zarokan lê dimînin û wan tedawî 
dikin, ev yek gaveke pîroz bû û 
ji wê encamên baş hatin dîtin. 
Herwiha nexweşxaneyeke me li 
gundewarên bajarê Dêrikê hatiye 
avakirin, ew jî ji bo jinên ducanî 
yên dûrî nexweşxaneyên bajar 
e. Di heman demê de komîteya 
perwerdeyê semînerên pratîkî û 
teorî didin jinan ji bo guhertina 
zihniyetê, ji ber ku berî şoreşa 
Rojava jinê bi zihniyeta mêranî 
dihizirî, ji ber vê yekê jî perwerde 
ji jinan re di Weqfa Jina Azad de 
hate dayîn da ku zihniyeta mêr 
ji civakê rabe û jin xwe bi xwe 
birêve bibe, vegere rastiya xwe 

zanibe rola wê di civakê de çi ye. 
Her wiha bi van semîneran me 
xwest bi jinên kedkar re bibin 
alîkar, baxçeyên zarokan vekin 
armanca me ew e ku em ne tenê 
wan fêrî pênûs û lênûsê bikin, fêrî 
çand û exlaq jî bikin.”

‘Armanca me başkirina 
dirûniya zarokan e’

Sultana Xişo behsa hin projeyên ku 
ji jin û zarokan re vekirine û got: “ 
Me bexçeyên zarokan ji bo zarokan 
vekir, jinên karker hene diçin karê 
xwe nikarin zarokên xwe bi tenê li 
mal bihêlin, ji bo wê jî me bexçe 
vekirin, armanca me ew bû ku jinên 
karker bi rehetî karê xwe bikin. 
Herwiha me navendên mûzîkê jî 
vekir, armanca me ji vekirina wê 
jî ew e ku zarokên penaber têde 
fêrî amûrên muzîkê bibin, ji bo ku 
ji rewşa şer derkevin. Tiştekî pir 
girîng bû carnan komîteyên me yên 
mûzîkê beşdarî şahî û mîhrîcanan 
dibûn. Cihekî werzîşê li navend 
Weqfa Jin a Azad ji jinan re hat 
vekirin.”

 ‘Em ji bo nasnameya jinê kar 
dikin’

Sultana Xişo wiha axaftina xwe bi 
dawî kir û got: “Ne tenê herêm, li 
hemû kampan jî ev kar tên kirin. 

Dibêjin çima hûn li kampa Hol û Roj 
kar dikin ji ber ku jinên DAIŞ’ê ne. 
Em ji bo nasnameya jin kar dikin çi 
jineke ku em pê re alîkarbin derfetê 
didin wê jinê. Çi jinê DAIŞ’ê jî em 
li kampa Hol û Roj pir karan didin 
meşandin semîner ji jinan re tên 
çêkirin, ziyaretî kona dikin piştre 
semînerên fikrî ji wan re tên çêkirin 
û encamên gelekî baş em bidest 
dixin li wan kampan hin jin ew cil 
û bergên reş guhertin. Ji 2014’an 
heta 2020’an navê Weqfê, Weq-
fa Jina Azad a Rojava bû, piştre 
me guhert kir Weqfa Jina Azad 
a Sûriyê ji ber ku em bi nasnama 
jinê kar dikin ne tenê herêmekê 
kar dikin an jî pêkhatiyekê. Her 
kesê ku di Weqfê de kar dike ji 
hemû pêkhateyan kar dikin. Di 
demê pêş de jî em dixwazin projê 
xwe bêhtir xurtir bikin. Sala bê jî 
dixwazin ku ev perwerdê ji jinan 
re tên kirin kooperetîf vekin. Di 
destpêkê de  Weqf li jinan dige-
riya, lê niha jin tên serdana me 
dikin li derdora me kom dibin em 
ê jî li gor nerînê jina bin. Çi kar 
û xebat ji me were xwestin em ê 
bikin bi hemû jinan re alîkarbin 
destekê bidin wan.”

Weqfa Jina Azad a Sûriyê nasnameya jinê diparêze 

Desteya Perewerdê ji bo zarokên koçber 10 dibistan vekir

Rêvebera Weqfa Jina Azad a Sûriyê Sultana Xişo diyar kir ku ew hewil didin bi kar û xebatên xwe civakê di 
warên jiyanî de bi pêş bixin, herwiha jinan di hemû aliyan de perwerde bikin û nasnameya jinê biparêzin.

Piştî 4 salan Desteya Perwerde 
û Fêrkirinê ya Herêma Cizîrê 10 
dibistanên ku ji odeyan pêk tên 
ji bo koçber ên li Til Temirê vekir.

Di nav êrîşên qirkirinê de ku ji hêla 
dewleta Tirk a dagirker û hevkarên 
wê pêk tên, li herêmên Rêveberiya 
Xweser, hewldanên avakirinê dido-
min. Ji bo zarokên Efrîn, Serêkaniyê, 
gundewarên Zirgan û gundewarên 
Til Temirê yên dagirkirî ku niha li 
gundewarên navçeya Til Temira 
Kantona Hesekê perwerdeyê dest 
pê kir.
Der barê vê mijarê de ji rêveberiya 
dibistanên navçeya Til Temirê Be-
hiya Memo axivî û behsa girîngiya 
vê gavê û armancên wê kir.

Ji bo zarokên koçber 10 
odeyên çêkirî dibin dibistan

Behiya Memo got ku ji ber êrîşa dew-
leta Tirk li ser Serêkaniyê sîstema 
perwerdeyê zirar dîtiye û wiha do-
mand: “Êrîşa dewleta Tirk a dagirker 
li ser Serêkaniyê, bandorê li ser 
sîstema perwerdeyê ya li navçeya Til 
Temirê û gundewarên wê kir. Hinek 
dibistan ji ber bicihbûna koçberan 

û hilweşandina beşek ji wan, gelek 
zarok bê perwerde man. Di nava 
4 salan de em di nava hewldanên 
çareseriya pirsgirêka zarokên bê 
perwerde de bûn. Bi alîkariya 
Desteya Perwerde û Fêrkirinê ya 
Herêma Cizîrê, ji bo zarokên koç-
ber çareseriyek demkî peyda kir, 
dibe ku di roj û salên pêş de baştir 
bibin. Niha 10 odeyên çêkirî wekî 
dibistan li Til Nesrî, Til Mexas û Til 
Ruman hatine danîn û yekem car e 
ku zarokên koçber wê li dibistanan 
bixwînin.”

Sîstema perwerdeyê

Behiya Memo da zanîn ku gavekî 

derengmayî bû, wiha dirêjî da 
gotinên xwe: “Salekê me şagirt ji 
gundan dianîn dibistanên bajar, ji bo 
ku di xwendinê de dereng nekevin 
lê ji ber ku hejmar pir zêde bû ev 
êdî nedibû. Dibistan hatin vekirin lê 
belê ji bo şagirtan zehmetiyên wisa 
jî hene ku zarok êdî mezin bûne, 
mînak zarokên niha diviyabû refên 
5-6 bin îro refê yekem dixwînin. Lê 
niha em û şagirtan ji sifrê de dest pê 
dikin. Niha a girîng ew e şagirt fêrî 
xwendin û nivîsandinê bibin, paşê 
li gorî rewşa wan wê li ser refan 
werin qeydkirin. Zimanê tê dayîn jî 
Kurdî û Erebî ye. Bîlançoya dawî em 
nikarin bidin ji ber qeydkirina navan 
didome, li her gundekî herî kêm 

100 heta 300 şagirt hene. Hejmara 
şagirtan pir zêde ye, ode têrê nakin 
ji ber wê wekî çareseriyekî demkî 
wê li ser sê danan be, di heman 
demê de tenê wê biranşên sereke 
wekî bîrkarî û ziman bên dayin.”

Perwerdeya li ser hîmên 
Neteweya Demokratîk

Behiya Memo bal kişand ser perwer-
deya hîmên Neteweya Demokratîk 
û wiha pêl da gotinên xwe: “Per-
werde bi her awayî girîng e. Di nav 
êrîşên ku li ser navçeyê çêdibin û 
rewşa ewlehiyê jî em hewl didin ku 
zarokên me bê perwerde nemînin 
û di pêvajoyên xwendinê re derbas 
bibin. Her wiha her du zayend bi 
hev re bixwînin û bilîzin jî pir girîng 
e ku di navbera şagirtan de jî rehe-
tiyek were avakirin û bêtir di aliyê 
perwerdeyê de xwe bi pêş bixin. Di 
perwerdeya dibistanê de bêguman 
hişmendî tê guhertin.”

Ji koçberan hêviya xwebexşîna 
odeyan

Behiya Memo di dawiya axaftina xwe 
de ev hêvî ji malbatên koçber kir û 

wiha got: “Alîkariya malbatan di mija-
ra perwerdeyê de pir girîng e, ji ber 
êrîş û hilweşandina gelek dibistanan 
zirar da sîstema perwerdeyê. Lê yên 
ku hiştin gelek şagirt bê xwendin 
nemînin xwebexşîna malbatan bû 
ku mal û odeyên dan rêveberiyê 
û veguherandin dibistanê malbat 
bûn. Em di vir de ji malbatên koçber 
hêvî dikin ku ew jî bi me re alîkar 
bin bi odeyekê jî dibe, em bi hev re 
zarokên xwe ji nezaniyê xilas bikin 
û wan zana bikin û windahiyên ku 
dijîn xilas bibin. Hevgirtina wê ji me 
re di vê pêvjaoyê de gelek girîng e.”

‘Ez betlaneyê naxwazim’

Rîmas Hesen a 9 salî, koçbereke 
ji gundê Erîşa ya Serêkaniyê ya 
dagirkirî ye, niha li gundê Til Nesrî 
ligel malbata xwe dijî. Bi rûyekî bi 
ken ji me re behsa kêfxweşiya ha-
tina dibistanê dike û dibêje: “Ez 
gelek kêfxweş im, ji ber hatina min 
a dibistanê. Niha êdî em fêrî xwen-
din û nivîsandinê dibin û mamos-
teya me pir alîkar e. Ez dixwazim 
ku hemû wextê xwe ligel hevalên 
xwe derbas bikim û naxwazim roja 
betlaneyê were.”

Roj li çiya xweştir derdikeve

Behmen Kakeyî: Çand û huner nasnameya netew û bingehê şoreşane

Ji bo kampanya Azadiya Rêber 
Abdullah Ocalan a ku bi diruşme-
ya  ‘Ji Rêber  Abdullah Ocalan re 
azadî, ji pirsgirêka kurd re çareserî’ 
çalakiyên ciwanên şorerşger yên 
bakur û rojhilatê Sûriyê dewam 
dikin.
Kampanya cîhanî ya azadiya Rêber 
Apo bi awayekî hevdem li 74 na-
vendan li hin deverên cîhanê li 5-6 
parzemînan dest pê kir. Wateya 
sembolîk a bûyîna li 74 welatan 
ew e ku temsîla temenê Abdul-
lah Ocalan dike. Her wiha niha 
jî zêdetirî 100 navendên cîhanê 
tevlî kampaniya yê bûne. Dostên 
gelê kurd, siyasetmedar, hiqûqnas, 
rewşenbîr di heman demê de kam-
panya azadiyê dan destpêkirin. Li 
cîhanê xwedîderketineke mezin 
heye. Ev kampanyayeke demdirêj 
e. Hedef û armanc rakirina tecrîda 
li ser Rêber Abdullah Ocalan û 

misogerkirina azadiya wî ya fîzîkî 
ye.
Di çarçoveya kampanya cihanî 
ya azadiya Rêber Abdullah Oca-
lan ya bi diruşmeya “Ji Abdullah 
Ocalan re azadî, ji pirsgirêka kurd 
re çareserî” di 10 Cotmehê de 
hatibû destpêkirin, ciwanên şoreş-
ger yên bakur û rojhilatê Sûriyê 
ji rojnemeya me re axivîn.
Ciwanê Kobanî Mihemed Şiblî 
diyar kir ku ew wekî ciwanên şo-
reşger erka wan ya serke xwedî 
li fikir û felsefeya Rêber Abdullah 
Ocalan derbikevin û wiha got: “Fi-
kir û felsefeya Rêberê Gelê Kurd 
Abdullah Ocalan ku ji bo jiyanek 
wekhev û demokrat derket holê 
û ji bo bidestxistina azadiya ge-
lan tev digeriya. Azadiya Rêber 
Apo girînge ji bo tevahiya gelên 
Rojhilata Navîn û bi taybet gelê 
kurd ku her tim rastî qirkirin û 
binpêkirinan tên. Em wekî ciwanên 
şoreşger erka me ya sereke jî ewe 

ku xwedî li vê felsefeyê derbikevin 
û hebûna xwe îsbat bikin. Rêber 
Apo hêviya hemû gelan e. Komp-
loya ku di kesayeta Rêber Apo de 
hatiye meşandin bi berxwedana 
gelan û wekheviya di nav civakê 
de vala derket û pilanên dewletên 
navnetewî têk çûn.”

‘Pêwîste berxwedanî û 
tekoşîna me xurtir bibe’

Di heman çarçoveyê de Rêveberiya 
Tevgera Ciwanên Şoreşger a 
bakûr û rojhilatê Sûriyê Ronahî 
Hisên wiha got: “ jina ciwan Ronahî 
Hisên da zanîn ku ciwanên bakur 
û rojhilatê Sûriyê ji bo Kampaniya 
a: “Armanca me ji çalakiyan miso-
gerkirina azadiya fîzîkî ya Rêber 
Abdullah Ocalan e, ji ber ku bi 
azadiya wî em ê hemû azad bibin. 
Em kesên xwedî îrade û hêz in, 
divê berxwedanî û tekoşîna me 
berdewam be, ji ber ku wê bibe 

bersiv ji dijminê me yê hov re.”

‘Fikir û felsefeya Rêber Apo 
çareseriya pirisgirêka

 gelan e’

Ronahî Hisên wiha axaftina xwe 
bi dawî kir û got: “Pirsgirêkên ku 
civak tê re derbas dibin giştî bi 
ramanê Rêber Apo em dikarin 
çareser bikin û xwedî li wê fikirî 
derbikevin. Îro civak jî bi hev re 
di bin saya ramanê Rêber Apo 
dijîn û êşa hev derman dikin, ev 
jî wekheviya gelan û projeya Ne-
tewa Demokratîk ku Rêber Apo ji 

bo wê tevdigere, derdixe pêş. Bi 
rêya van çalakiyan em hewil didin 
bibin hêza çareseriyê ji pirsgirêkan 
re. Ev bi salana Rêber Apo di 
bin tecrîdek girankirî re derbas 
dibe ji aliyê hêzên hegomanîk ve. 
Dewletên dagirker hewil dan rêya 
qirkirin û tunekirinê li ser civakê 
bidin meşandin, lê beramberî wê 
me rêya aramî û azadiyê di bin 
fikirê Rêber Apo de hilbijart û li 
dijî dagirkeriyê em bûn xwedî hel-
west. Em ê her dem li ser piyan 
bin, me bi ciwantî destpêkir emê 
bi ciwantî serbixin.”

Hevserokê Kampaniya Newroz 
Ciwan Şakir diyar kir ku kampa-
niya Newroz kar xwe ji destpêka 
sala 2018’an ve wek beşa navendî 
li bajarê Qamişlo dest pê kir û li 
tevahiya herêmên bakur û rojhilatê 
Sûriyê belav bû. Herwiha da zanîn 
ku armanca kampaniyayê, peyda-
kirina pêwîstiyên bingehîn ji bo 
gel e û xizmeta civakê ye. 

Piştî destpêkirina kirîza Sûriyê, 
herwiha têkçûna nirxên lîreya Sûrî, 
buhayên tevahiya kelûpel û pêdiviyên 
jiyanê zêde bilind bû. Bi dirêjbûna 
temenê kirîza Sûriyê re rojbiroj rewşa 
gel ya aborî xerabtir bû. Li herêmên 
bakur û rojhilatê Sûriyê piştî şoreşa 
Rojava û damezrandina Rêveberiya 
Xweser, ji bo alîkariya civakê di milê 
aborî de gelek piroje hatin pêkanîn. 
Yek ji projeyên ku ji bo alîkariya gel 
hat avakirin, kampaniya Newroz bû. 
Kampaniya Newroz di sala 2018’an 
de li bajarê Qamişlo hat avakirin û 

piştre li ser asta bakur û rojhilatê 
Sûriyê şaxên xwe belav kir. Di teva-
hiya navendên kampaniya Newroz 
de kelûpel bi buhayekî kêm li ser 
gel tê belavkirin.
Di derbarê kar û xebatên Kampaniya 
Newroz de hevserokê Kampaniyê, 
Ciwan Şakir ji rojnameya me re axivî.

Kar û xebatên Kampaniya 
Newroz

Ciwan Şakir diyar kir ku piştî 
dorpêckirin li ser Sûriyê bigiştî 
çêbû, Rêveberiya Xweser biryar da 
ku pêvajoya peydakirina pêdiviyên 
gel ji kelûpelan dest pê bike, li ser 
wê bingehê saziyên aleqadar hatin 
avakirin û wiha got: “Kelûpelên me yên 
bingehîn wek; şekir, zeyt, biqûliyat, 
birinc û çayê ye, li ser vî esasî deh sinif 
tên bikaranîn. Heya niha 21 markêt 
hatine vekirin û karê me berdewame, 
şaxê kampaniya Newroz  beşê şekir 
9 navendin û market jî 21 navendin 
li ser asta bakur û rojhilatê Sûriyê, ji 
Dêrikê heya Minbicê navendên me 

hene. Kampaniya Newroz dest bi kar 
kir da ku mitînkariyê têk bibe, li gorî 
şopandina me ji gel re û hevdîtina 
bi meclisan re, razîbûna ji bo karê 
kampaniyê heye, ya herî girîng qalîteya 
kelûpelan baş be, da ku zirar negihe 
tenduristiya gel. Du xalên bingehîn 
ya Kampaniya Newroz hene; yek jê 
kalîteya kelûpelan û ya duyem jî bi 
buhayeke kên dighêje gel. Herwiha 
ji bo rexne û pêşinyaran em herdem 
hazirin.”

Astengiyên Kampaniya Newroz

Hevserokê Kampaniya Newroz Ciwan 
Şakir di dawiya axaftina xwe de wiha 
got: “Bandora vê Kampaniyê li bazarê 
hebû, herwiha kargeha zeytê vebûye, 
lê hîn jî piştgirî jê re divê, di heman 
demê de em berhemên çandiniyê jî 
digrin dest, bi hemû hewldanan em 
hewil didin her tiştê ku em bikartînin 
û ji gel re pêwîstin be, ji herêmê be, ji 
ber ku em rastî astengiya tên di milê 
peydakirina hin kelûpelan wekî şeker, 
bi taybet dema ku sînor tên girtin, 

ji ber ku şekir ji derveyî bajar tê û 
pêwîstiya gel gelekî pê heye,  her meh 
10 hezar ton şekir tê xerckirin, em 
hewil didin ku  Newroz bibe rengek 
ji rengê  abûriya civakî, di heman 
demê de çi endamên ku tên bi mere 
kar dikin em perwedeya didin wan, 
her wiha her endamekî ku tê gel me 
hisab dike ku markêtên me yên xiz-
meta gel in, ne yên bazirganiyê ne, 
hêviya me ew e ku heger şaşîtiyên 
me di markêtên me de hebin bila 
gel ji me re bêjin û emê hewil bidin 
çareseriyê bikin, daxwaze me ewe 
ku di herêmên me de  kargeh vebin, 
da ku pêwistiya me bi derdor me 
nebe û her wiha kelûpelên me bi 
bihaneyeke arzantir were belavkirin.”

Mafên mirovan ji her mirovî re, ne-
tew, cihê niştecihbûnê, zayendî, eslê 
xwe yê neteweyî, reng, ol, ziman û 
rewşa wan re mafên xwezayê ne. Ji 
ber vê yekê Roja Cîhanî ya Mafên 
Mirovan di 10’ê Kanûna Pêşîn a sala 
1948”an de, Ji hêla 48 welatan ve 
hate pejirandin, ango 48 welat di 
wê baweriyê de ne ku divê jiyan ji 
bo her kesî bi başî were jiyan kirin. 
Heta niha ev maf bi 500 zimanî ha-
tiya wergerandin. Lê di dema me ya 
niha de ev yek bi awayekî berovajî 
tê bikaranîn. Û li hember van êrîşên 
dewletên desthilatdar ev maf ji bo her 
mirovekî hesreteke mezin e.

Roja Cîhanî ya Mafên Mirovan

Danezana Gerdûnî ya Mafên Miro-
van ku di 10’ê Kanûna Pêşîn a sala 
1948”an de ji aliyê Civata Giştî ya 
Neteweyên Yekbûyî ve hat qebûlkirin, 
encama tiştên ku cîhanê di Şerê 
Cîhanê yê Duyem de jiyabû, bû. 
Civaka navneteweyî soz da ku ca-
reke din rê nede hovîtiyên mîna yên 
ku di wê pevçûnê de hatine kirin. 
Rêberên cîhanê biryar dan ku Peyma-
na Neteweyên Yekbûyî bi nexşeyekê 
re temam bikin da ku mafên her kesî, 
li her deverê biparêzin. Belgeya ku 
wan li ber çavan girt, ku paşê bû 
Danezana Gerdûnî ya Mafên Mirovan, 
di rûniştina yekem a Civata Giştî ya 
ku sala 1946’an de hate girtin. 
Civata Giştî pêşnûmeya Danezana 
Mafên Mirov û Azadiyên Bingehîn 
nirxand û ew ji Encumena Aborî û 
Civakî re şand “bi armanca ku ew 
pêşkêşî Komîsyona Mafên Mirovan 
bike ji bo nirxandin, di amadekirina 
wê ya qanûna navneteweyî de.” Di 
rûniştina xwe ya yekem de, ku di 
destpêka sala 19476an de hate lidar-
xistin, Komîteyê destûr da endamên 
buroya xwe ku tiştê ku jê re digotin 

“pêşnûmeya pêşîn a Qanûna Mafên 
Mirovan a Navneteweyî” formule 
bikin. Dûv re kar ji hêla komîteyek 
amadekirina fermî ya ku ji endamên 
komîteyê yên ku ji heşt welatan hatine 
hilbijartin ji ber ronahiya dabeşbûna 
erdnîgarî ji nû ve hate destpêkirin.

Naveroka Zagonên Mafên 
Mirovan

-Mafê hemû kesan, bêyî cudahî, heye 
ku ji bo xebata wekhev, mûçeyek 
wekhev bistînin.
-Mafê her kesê kedkar heye ku 
mûçeyek adil û guncav ji wî û mal-
bata wî re peyda bike ku hebûnek 
layiqî rûmeta mirovî be û dema ku 
hewce bike bi rêyên din ên parastina 
civakî were temam kirin.
-Mafê her kesî heye ku ji bo parastina 
berjewendiyên xwe bi kesên din re 
bibe endam.
-Dayik û zaroktî mafê lênêrînê û 
alîkariya taybetî heye. Mafê hemû 
zarokan heye ku ji heman parastina 
civakî sûd werbigirin, çi di nav zewacê 
de çi li derveyî zewacê ji dayik bibin.
-Mafê her kesî yê perwerdeyê heye. 
Divê herî kêm di asta seretayî û 
bingehîn de perwerde bêpere bê 
dayîn. Perwerdehiya seretayî mecbûrî 
ye. Û ji bo ku perwerdehiya hunerî 
û perwerdehiya pîşeyî ji her kesî re 
peyda bike. Xwendina bilind divê ji 
her kesî re li gorî jêhatiya xwe peyda 
bibe.
-Dê û bav di serî de mafê hilbijartina 
cureyê perwerdehiya ku ji zarokên 
xwe re tê dayîn heye.
-Mafê her kesî heye ku berjewendiyên 
manewî û madî yên ku ji berhemeke 
wî ya zanistî, wêjeyî û hunerî derke-
tiye, biparêze.
-Di kar anîna maf û azadiyên xwe de, 
tu kes nikare bikeve ber sînorkirinên 
ku bi qanûnê hatine destnîşan kirin, 
bi tenê armanc ew e ku pênasîn û 

rêzgirtina maf û azadiyên kesên din, 
û pêkanîna dadmendî ya pêwîstiyên 
rêxistina giştî, û başbûna hemûyan 
di civakeke demokratîk de ye.

Girîngiya Roja Mafên Mirovan a 
Navneteweyî

Di encama şerê cîhanê yê dûyemîn 
de, pêdiviya gel ji bo aramiyê di hemû 
waran de hebû lewma Roja Navdewletî 
ya Mafên Mirovan hat destnîşankirin, 
ku her kes xwediyê komek mafan e ku 
bi wan re bikaribe jiyana xwe bi asayî 
bijî, bêyî ku rastî çewsandin, zordestî, 
an jî xwediyê kesekî din were, û ev 
yek jî piştrast dike ku divê bi hemû 
mirovan re bi dadperwerî û li ser 
bingeha wekheviyê û demuqrasiyê 
were kirin.

Rastiya bikaranîna Roja Cîhanî 
ya Mafên Mirovan

Roja Cîhanî ya Mafên Mirovan bi hemû 
şêwazên xwe berevajî wan zagonên 
ku hatine danîn tê meşandin. Tu ban-
dora vê rojê heya roja me ya îro li 
ser mirovan bi başî nehatiya dîtin û 
ji bona ku mafê mirovan were pa-
rastin, ji derveyî gotin û nivîsa li ser 
kaxezê tu kar û xebateke ber bi çav 
heyanî neha nehatiye kirin. Berovajî 
wê mirov li tevahiya cîhanê û bi tay-
bet li Rojhilata Navîn û Kurdistanê 

têne qirkirin û li ser wan û axa ku li 
ser dijîn talan, dizî, wêran, işkence 
û kuştin tê meşandin û ji bona vê 
yekê jî herkes lale, kore û kere û 
weke ku kes nabîne vê yeka ku li ser 
gelên bindest tê meşandin. Mînaka 
herî ber bi çav jî kiryar û sûcên ku 
dagirkeriya tirk li ser gelê Bakur û 
Rojhilatê Sûriyê dide meşandin, bi 
taybet jî li herêmên dagirkirî û di serî 
de li Efrînê hemû rengên guhertina 
demugrafîk tê meşandin û tu saziyên 
ku bi navê mafê mirovan bandikin 
dengê xwe ji vê yekê re nakin. 
Li ser jin û zarokan jî bi taybet li hemû 
parçên Kurdistanê û li ser tevahî 
civakê û bi taybet jî li ser pêşengê 
civakê û rojnemevanan jî ev kiryar û 
sûcên dijmirovî bê sînor û bê hesab 
têne meşandin. Di salvegera 75’an a 
Roja Mafê Mirovan a Cîhanê de hîn 
kiryarên dijmirovî têne meşandin û 
hîn cîhan li hmberî vê yekê bêdenge 
û hîn saziyên mafê mirovan ji di bin 
sîwana berjewendî û siyaseta dewle-
tan derneketine û hîn jî mirov dinale 
û dike qîr û gazî û dibêje ka mafê 
mirovan û kanî mirovahî. Ji bona vê 
yekê û ji bona ku mafê mirovan were 
parastin û kes mafê wî neyê binpêkirin, 
pêwîste ku Biryarên ku hatine girtin 
pêkwerin û kes çavê xwe ji kiryarên 
ku li ser mirovan têne kirin negre û 
dest deyne ser wijdanê xwe û biaxive.

Roja Cîhanî ya Mafên Mirovan

‘Kampaniya Newroz ji bo xizmeta civakê ye’

Roja Cîhanî ya Mafên Mirovan di 10’ê Kanûna Pêşîn a sala 1948”an de, ji hêla 48 welatan ve hate pejirandin, bi armanca 
peydakirine jiyanek baş, aram û wekhev ji tevahiya gelan re.

‘Azadiya Rêber Apo azadiya civak û ciwanan e’

Bîlançoya êrişên li dijî herêma 
Firatê: 12 şehîd, 21 birîndar

Rojnamevan Silêman 
Ehmed 47 roj in ji aliyê 

PDK’ê ve hatiye revandin!

Çalakiyên ciwanên bakur û rojhilatê Sûriyê yên ji bo piştgiriya kampaniya cîhanî ya azadiya Rêber Apo bê navber dewam dikin. Ciwanên bakur û 
rojhilatên Sûriyê diyar kirin ku ew ê bi berxwedanî û îradeya xwe azadiya fîzîkî ya Rêber Apo misoger bikin û pêlanên dagirkeran têk bibin.

Di êrişên artêşa Tirk a dagirker 
û çeteyên wê yên li dijî herêma 
Firatê de 12 welatî şehîd bûn 
û 21 kes jî birînar bûn. Her 
wiha zirarên mezin gihaştin 
binesaziyê.

Ji destpêka îsal ve, artêşa Tirk a 
dagirker êrişên xwe yên bi obus û 
hewanan û bi rêya balafirên şer û 
yên bêmirov li dijî herêmên Bakur 
û Rojhilatê Sûriyeyê didomîne.
Li herêma Firatê (kantona Kobanê 
û kantona Girê Spî) di encama 
êrişên dewleta Tirk a dagirker 
de 12 welatî şehîd bûn û 21 kes 
jî birîndar bûn.
Di 6’ê Çileyê de zarokê bi navê 
Xelîfe El Elî (10) ê ji gundê Xalidiyê 
ji ber êrişa balafireke bêmirov ji 
destê xwe yê çepê birîndar bû.
Di 17’ê Gulanê de di topbarana 
li dijî gundê Fatisê de 4 welatî 
birîndar bûn; Mihemed Fewaz 
El Weqai (18), Mehmûd Fewaz 
El Weqai (13), Mihemed Salim 
Kemal (26) û Mihemed El Belîx 
(30)
Di heman rojê de Mehmûd El Ca-
sim di encama topbarana dewle-
ta Tirk a dagirker a li dijî gundê 
Cidêde yê li rojavayê navçeya 
Eyn Îsayê de, birîndar bû.
Di 2’yê Hezîranê de balafireke 
bêmirov û biçek a dewleta Tirk a 
dagirker gundê Esêlim ê li bakurê 
rêya M4 li başûrê navçeya Silokê 
bombebaran kir, di encamê de 
welatiyê bi navê Hisên Hemod El 
Mihemed (45) û hevjîna wî Hûriye 
Ayid El Dahir (35) li nava zeviya 

xwe birîndar bûn.
Di 18’ê Hezîranê de Cuma Salih ê 
ajokarê stêrê dema av dibir gundê 
Mestor ê li nêzî rêya M4, ji ber 
topbaranê birîndar bû.
Di 5’ê T îrmehê de ajokarê 
ambulansê Muslim Nebî Oso 
(25) û hemşîre Sozdar Mistefa 
Osman (30) dema berê xwe da 
cihê topbarana artêşa Tirk, li qada 
Newrozê ya li Miştenûrê, hatibûn 
hedefgirtin û birîndar bûn.
Di 8’ê Tebaxê de artêşa Tirk a 
dagirker li dijî malbata Xemîs El 
Hadî El Xelawî ya li gundê Şerke 
yê li rojhilatê navçeya Eyn Îsayê 
komkujiyek pêk anî. Di encamê de 
3 kes şehîd bûn û 3 jî birîndar bûn. 
Navên şehîdan wiha ne; Dewze 
El Xelawî (60), Heya El Xelawî 
(10) û Ebdullah El Xelawî (30) û 
navên birîndaran wiha ne; Melek 
El Xelawî (12), Tehanî El Xelawî 
(5) û Heya Omer (25).
Di 4’ê Îlonê de di êrişa dewleta Tirk 
a dagirker a li dijî gundê Hiwêce 
yê navçeya Eyn Îsayê de ciwanê 
bi navê Îbrahîm Xelîl El Hemed 
birîndar bû.
Di 20’ê Îlonê de di topbarana li dijî 
gundê Ebû Nêtone yê rojavayê 
Eyn Îsayê de lingê Macid Îbrahîm 

Elî qut bû.
Di 21’ê Îlonê de ji ber êrişa ba-
lafireke bêmirov a artêşa Tirk li 
dijî gundê Sefawiyê yê rojhilatê 
Eyn Îsayê Qeben Ezîs El Xelîl (29) 
birîndar bû.
Di 27’ê Îlonê de artêşa Tirk a da-
girker gundê Hidêriyat ê bajarokê 
Hîşe yê Eyn Îsayê topbaran kir, 
di encamê de Omer Mihemed El 
Ciwêd (35) şehîd bû, Mehfoz El 
Hemadî (30) û Muşêrî Enwer El 
Hemadî(32) birîndar bûn.
Di 5’ê Cotmehê de li Kobanê di 
bombebarana balafireke bêmirov 
a dewleta Tirk a li dijî kargeha 
temîrkirina erebeyan li gundekî 
Sirînê de 5 welatî şehîd bûn; Îsmaîl 
Xellî, Ebdurehîm Hecî, Ebdurehîm 
Nasan û di bombebaraneke din 
a li dijî motorsîklêtekê de Kêlo 
Şêx û Huzeyfe Hiso şehîd bûn.
Di 7’ê Cotmehê de dewleta Tirk a 
dagirker maleke li gundê Xalidiyê 
yê rojavayê Eyn Îsayê bi tankê 
topbaran kiribû, di encamê de 
pîrejina bi navê Emşe Hilal El 
Begar (65) şehîd bû û hevjînê 
wê Mihemed Xelef El Elî (70) 
birîndar bû.
Di 9’ê Cotmehê de dewleta Tirk 
a dagirker bi çekên giran gundê 
Mestora yê li rojavayê Eyn Îsayê 
topbaran kir, di encamê de Elî El 
Eyaş (6) û Nadiya El Eyaş (8) ku 
kurapên hev in, şehîd bûn.
Di 25’ê Cotmehê de di topba-
rana dewleta Tirk a dagirker a li 
derdora Eyn Îsayê de Beşar El 
Feteş (23) birîndar bû.

47 rojin ji rojnamevan Silêman 
Ehmed ku ji aliyê PDK’ê ve hati-
ye revandin, agahî nayê girtin. 
Her ku diçe guman û fikarên li 
ser jiyana Silêman Ehmed zêde 
dibin, PDK rê nade ne parêzer 
ne jî malbata wî ku hevdîtinê li 
gel bike. 

Rojnemevan û Edîtorê beşa Erebî 
ya ajansa Rojnews’ê Silêman 
Ehmed, roja 1’ê Cotmehê ji bo 
serdanê çûbû cem malbata xwe 
ya li Taxa Şêx Meqsud a Helebê. 
Silêman roja 25’ê Cotmehê dema 
xwest di ser deriyê Pêş Xabûr 
(Sêmalka) re derbasî Başûr bibe, ji 
aliyê hêzên PDK’ê ve hat revandin 
û ev 46 rojin agahî jê nayê girtin.
Hefteyek piştî windabûna Silêman 
Ehmed, asayîşa PDK’ê ya Dihokê 
bi daxuyaniyek  tejî berovajîkirin 
û nerast got ku qaşo revandina 
rojnamevan Silêman Ehmed ‘ne 
ji ber karên wî yên rojnamevani-
ye’ û bi eşkere gefa cezakirinê li 
rojnamevan Silêman kirin û îtiraf 
kirin ku wî revandine. Silêman Eh-

med nêzî 5 salin di beşa Erebî ya 
ajansa me de wek edîtor dixebite.
Em weke Ajansa Rojnewsê, 
tometbariyên nerast yên Asayîşa 
Duhokê ya PDK’ê bi tundî red 
dikin û şermezar dikin. Em dax-
waz dikin ku aqûbeta Silêman 
Ehmed di zûtirîn dem de were 
eşkerekirin û berdan.
Yek ji parêzerên Silêman Ehmed 
Nerîman Ehmed, di daxuyaniyek 
ji bo Rojnews’ê de got: “Ji dema 
revandina Silêman Ehmed ve, 
me hewl da ku em wî bibînin û 
dosyeya wî bixwînin, me serdana 
Asayîşa Giştî ya Duhokê kir. Di 
destpêkê de bi hinceta ku ne li 
wê derê ye, em asteng kirin. Tevî 
ku me piştrast kir ew li wê derê 
ye û agahiyên li ser cihê wî di nav 
Asayîşa Duhokê de hene, lê piştre 
wan gotin ku ew li jêr lêkolînê de 
ye û nayê dîtin.”
Herwiha parêzer Nerîman got; 
“Piştî ku em hatin astengkirin,  me 
serdana dadwerê asayîşa Duhokê 
kir da ku daxwaza dîtina Silêman 
Ehmed bikin û hemû rêkarên 
yasayî cîbicî bikin û bikin bi we-
kalet. Dadwerê asayîşê razî bû 
û biryar da ku em wî bibînin û 
piştî ku biryar gihandin Asayîşa 
Giştî, rê nedan ku em wî careke 
din bibînin.”

Mafê 
mirovan û 
musilman

Hafiz Ahmet Turhalli 

Mirov tiştekî ecêbe; ecêbekî girane û 
nayê fêmkirin. Têgîhaştina însanî kare 
bibe sedem kû pirsgirêkên heyî, bi 
yek carî bên çareserkirin. Li ser ruyê 
axê, di nava zindiyan de, zindiyê ku 
xwe nas nake, ji xwe û derdora xwe re 
pirsgirêkan çêdike, mirov bixweye!
Divê mirov li xwe vegere û bêje ka 
ez kî me û mafê min çi ye? Gelo ez 
xwedan mafim û çi mafê min heye? Bê 
guman dîroka mirovahî, ol û bîrdoziyê 
ji mirovahiyê re gellekî serpêhatî hiş-
tine. Lê çavnebarî û hesta desthelatê, 
dîroka mirovahî bi xwînê dagirtiye. 
Di serdemên pêş de mirov weke kole 
hatiye destgîrkirin û firotin. Mirovên 
desthelatdar û xwedan hêz, mirovên 
dîtir wek amûr bikar anîne. Pêxember 
û Fîlozofan di vê mijarê de gellekî kar 
kirine û zehmetî kişandine û ev xebat 
bûye mîrasê mirovahiyê. 
Weke bawermendên ola Îslamê divê 
pirsên me hebin, ka Îslam divê warî de 
çi dibêje û Pêxember çawa tevgeryaye?
Qur’an di gelek sure, ayet û gotaran 
de, pirsa mirov bersiv dide. Mînak: 
Sureyekî bi navê „Însan“ di Qur’anê 
de cih girtiye. Qur’an bi spasdariya 
Xwedê destpêdike, bi sureya  mirov û 
xwe naskirinê bi dawî dibe.
Nerîna Îslamê di derbarê maf û azadi-
yan de eşkereye û dibêje ev mafên han 
yên xwebunê ne.
Mînak; Jîyana mirovî mafe, lê paras-
tina jiyana mirovan erke. Pêşîgirtina 
kuştinan, erka her bawermend y Îslamê 
ye!
„Kuştina mirovekî, kuştina hemû 
mirovahiyêye“. (Maîde 32)
Maf û azadî ji ber ku wek bingehê 
afirandinê û xwezayî ye, Qur’an û 
sunnet, zêdetir behsa erkên parstina 
canî dike. 
„Ji we bira her gav komekî ku li gor 
pîvanên hevbeş û civakê eqlî, îlmî 
(Maruf) tevbigere hebin û ew koma dijî 
(Munker) tiştê dijî eqlî û nebaşiyê jî 
têbikoşin“. (Maîde 104)
Li gor Îslamê Însan pîroze, divê ev 
wek pîvana bingehîn were destgirtin û 
fêm kirin.  Divê jibo van mafan erk jî 
werin bicih anîn.
Mixabin îro em dibînin, di 
erdnîgariya me Misilmanan de tişta 
herî erzan însane. Bi navê Îslamê, 
şîîtîyê, sunnîtîyê, mezhebperestiyê, 
netewperestiyê, bîrdoziyê mirov tên 
kuştin. Malên wan tên talankirin, jin 
wek cariyan li kolanan tên firotin, 
îşkence li zindî û miriyê însanî tê kirin. 
Di dîroka me Misilmanan de kuştina 
ku me bi navê ol pêk aniye bê hesabe. 
Eşkereye em wek bawermendên ola 
Îslamê, bi pîvanên baweriyê tevnage-
rin. Berovajî wê, bi mêjî û dilê xwe, 
bi hêz û karê xwe, bûne amûrê destên 
desthelattaran. Ev liv û tevger bi navê 
baweriyê hêjî berdewame. 
Neteweyên Yekbûyî roja mafê miro-
van ragihandine, lê mafên mirovan 
naparêzin. Mirovahiya îro jî li gor hêz 
û desthelatdaran tê birêvebirin.
Divê em zanibin hemû bawerî û 
felsefeyên ku ji nava civakan derke-
tine, behsa parastina mafê mirovan 
kirine. 
Lê piştre desthelatdaran ev maf li gor 
xwe badane û tenê ji bo xwe xwestine. 
Bi deh milyonan Kurd ji mafên xwe yê 
xwezayî û olî bêparin.
Mafê ji bo Tirkekî, Erebekî, Farisekî, 
Rusekî an jî Îngîlîzekî heye, ji bo 
Kurdan nîne. Ev jî dide xuyakirin, 
heta di nava mirovan de ev dubendî û 
munafiqî hebe, dê mafê mirovan tenê 
weke derew û xapandinekî bimîne.
Ji bo em karibin pirsgirêka mafê miro-
van ji nava malbata mirovahiyê rabi-
kin, aramî û azadiyê cîbicî bikin, divê 
em hemu însanan wek xwe bibînin. 
Ger ne weha be hemû tişt derew û 
xapandine.

Mihemed Şiblî Ronahî Hisên

Me di gotara xwe ya hefteya 
bihorî de li ser wate û çima bi 
taybetî Kurd û dostên Kurdan 
dirûşmeya “Mifteya Çareseriyê 
Li Îmraliyê ye” û meşa Gemlikê 
ya 18’ê Mijdarê kiribû. Di esas 
de mebesta me ji wê gotarê 
ew bû ku dirûşmeyên ku der-
dikevin an jî têgehên ku gelê 
Kurd û dostên wan bikar tînin 
wisa ne vala vala ye bû. Ji ber 
vê yekî jî wek e berdewama wê 
gotarî niha jî em dixwazin bi 
berfirehbûna “Pêngava Ji Rêber 
Apo re Azadî, Ji Pirsgirêka Kurd 
re Çareserî” re têgehên berê 
dihatin bikaranîn çiqas teng 
maye raber bikin. 
Ji ber ku divê mirov bi hêza 
têgînan bawer bike. Lewra 
têgînek dibe sedem însan rabin 

ser piyan, carina jî dibe sedem 
serhildan bitepise an jî plansa-
ziya daniye pêşiya xwe asteng 
bike. Ji ber vê yekî divê mirov 
têgînan bi baldarî hilbijêre û bi 
kar bîne. 
Ez vê yekî çima dibêjim; ji ber 
dem dem li ser tora civakî ku bi 
dostên gelê Kurd yên ji xelqên 
cuda cuda, ji Ewropa herî zêde 
di organîzeyên “Pêngava Ji 
Rêber Apo re Azadî Ji Pirsgirêka 
Kurd re Çareserî” de cih digi-
rin diaxivim, min bixwe têgeha 
“Rêberê Gelê Kurd” bi kar tanî. 
Ez bawerim bala wan kişandiye 
ev têgeh, bi awayek hêrs nîqaşa 
“Hûn çima dibêjin Rêberê Gelê 
Kurd? Ma em li vir çi ne, fikirê 
Rêber Apo ji bo me ye jî, em ne 
Kurd in, lê em hewil didin ew 
fikir û ramanên Rêber Apo li gor 

erdnigarî û çanda welatên cuda 
cuda bidin rûnişkandin. Ji bo 
vê yekî qusurê nenêrin ne tenê 
Rêberê Kurdan e, Rêberê her 
aliyên ku ramanên wî ecibandiye 
ye jî.” Ev dostên gelê Kurd ku di 
axaftina xwe de zêdetir xwe wekî 
dostên Rêber Apo dihesibînin, 
heman rexneyê li têgehên ku 
dezgehên Ragihandina Azadî bi 
kar tînin jî dikin. Dibêjin; “Çawa 
Rêber Apo rêberê civakên Ereb, 
Fars, Tirk, Elmanî, Frensî û hwd 
be gerîlayên Apoyî jî gerîlayên 
van civakan e. Lewra di nava 
gerîlayên Apoyî de ji her derê 
cîhanê, civakan, ol û bawerî 
hene. Ji bo wê ragihandina azad 
çawa divê ji bo Rêber Apo nikare 
bibêje ‘Rêberê Gelê Kurd’ wisa 
nikare peyva ‘gerîlayên Kurd’ 
jî bi kar bîne.” 

Bi rastî ez wek e rojnamevaneke 
Kurd li hember bertekên wan 
matmayî mam û min nikaribû 
bersivekî jî bidim. Ji bo wê 
jî pêşniyara min ji edîtor û 
midurên nûçeyan ên Ragihan-
dina Azad re ew e ku hûn bin 
li ser bikaranîna bi taybet van 
têgînan lêhûrbûn bikin û zimanê 
xwe biguherînin, nexwe hûn ji 
rexne û bertekên dostên gelê 
Kurd û Rêber Apo xilas nabin...

Ji ber ku êdî her kes ketiye 
ferqê ku tecrîda li ser Rêber 
Apo tê meşandin tenê Rêber 
Apo di warê fizîkî de nehati-
ye tecrîdkirin, yê li wir hatiye 
tecrîdkirin ne Rêber Apo ye, 
îradeya gelê Kurd e, îradeya 
gelên bindest û mêtingeh e. 

Jixwe armanca esasî ya tecrîdê 
jî ew e ku di nava Şerê Cîhanê 
yê Sêyemîn de gelan bêyî 
perspektîf bihêle ye. Em bala 
xwe bidinê, di pêvajoya şerê herî 
dijwar de hemû peywendiyên 
li gel Rêber Apo hat qutkirin, 
nehiştin ku peyamekê jî ji bo 
cîhanê ragihîne. Li ser vî esasî 
jî dixwazin di Şerê Cîhanê yê 
Sêyemîn de hemû Kurdan û 
gelên cîhanê bixin bin serwe-
riya xwe. Ji ber vê yekê jî hem 
gelê Kurd, hem dostên Rêber 
Apo li beramberê pêvajoya 
çalakgeriyê bi ruhê pêngavê 
nêz dibin, ji ber vê yekî ye li 
hember bikaranîna têgehan an 
jî nêzîkatiyên ku pêngavê paş-
de bikşîne ewqas hesas nêzik 
dibin. Ez bawerim ew jî mafê 
wan ê herî xwezayî ye.  

Ji remanê Rêber Apo

PKK, KCK Û NETEWEYA DEMOKRATÎK

Berfirehbûna Pêngavê û Bikaranîna Têgînan

PKK û KCK’ê di çarçoveya teoriya 
demokratîk de xwe bi awayekî 
fermî di destpêka sala 2003’an 
de îlan kirin. Mirov dikare vê 
weke sêyemîn qonaxa mezin an 
jî sêyemîn derketin holê ya me-
zin bi nav bike. Yekemîn qonaxa 
mezin, ji îdeolojiya şoreşgerî ya 
gerdûnî xwebûna zêhnî ya civaka 
neteweyî îfade dike. Bi awayekî 
bingehîn bi zêhnî radihêje nasna-
meya civaka neteweyî û dinirxîne. 
Civaka neteweyî çi pêk hatibe çi 
pêk nehatibe, weke derketineke 
holê ya zêhnî tê tesewirkirin û 
plankirin. Weke pîvan, Kurdîtî bin-
geh e, lê gelekî tê guftûgokirin 
ka Kurdîtiyeke çawa li naverastê 
heye. Parçe parçeyî be jî heyîna 
Kurdan ji aliyê dîrokî û mekanî 
ve tê nirxandin. Tê guftûgokirin 
ka civakeke çawa ye, welatê wî, 
zimanê wî, sînorên wî, parçebûna 
wî, paşvemayîna wî yan jî hem-
demiya wî bi agahiyên herî çor 
tê guftûgokirin.
Koma kakil a ev guftûgo dime-
şand, di salên pêşî de hejmara 
wê ji tiliyên du destan ne zêdetir 
bû. Girîngiya komê ne di hejmarê 
de, di naverokê de bû. Îfadekirina 
rast a rastiya me dixwest ku em 
wê derxin holê, heqîqet girîng 
dikir. Derketina Komê Ji Enqereyê 
û li Kurdistanê belavbûna wê di 
salên 1973-1979’an de naveroka 
vê rastiyê bi awayekî bingehîn 
tîne ziman û weke Heqîqeta nû ya 
Kurd manedar dibe. PKK navê vê 
heqîqeta nû ye. Şehîdê mezin ê 
vê demê Hakî Karer e. Ji hejmara 
tiliyên destan ne zêdetir şehîdên 

vê demê yên Tevgerê hene. 
Pêvajoya ji 1980’î heta bi 2005’an 
jî ji diyardaye Kurd a obje ye, 
vegera li civaka Kurd a neteweyî 
ya bîrewer, bi rêxistin û şerker 
dibe û bi vî awayî azad û kir-
dar dibe, îfade dike. Rewşeke 
welê heye ku ji Kurdîtiya obje 
ber bi Kurdîtiya azad û kirdar 
dibe, gavavêtin heye. Em ji vê re 
dikarin bibêjin, ji Kurdîtiya berê 
ya mîna meytekî û bûye kole, 
ber bi Kurdîtiya ji nû ve zindî û 
azad dibe, gav tê avêtin. Li vir, 
em behsa komeke piçûk nakin 
ku bi nav û zêhin derketiye holê, 
li vir, em behsa gelekî dikin ku ji 
mîlyonan bihuriye, ji rewşa eşya 
û rabihuriya kole ber bi rastiya 
gelê ku xwe bi awayekî azad îfade 
dike, xwe bi rêxistin dike, xwe bi 

çalakî dike û xwe dide şerkirin, 
diçe. Em dikarin vê weke ji nû 
ve bûyîna gelekî hemdem ê tîpîk 
û civaka neteweya demokratîk 
îfade bikin. Navên pêşî yên 
pêvajoya bûyînê Hêzên Rizgariya 
Kurdistanê HRK û Eniya Rizgariya 
Neteweya Kurdistanê ERNK ye. 
Hejmara wan ji sîh hezarî bihurî, 
bi qasî ku neyên hejmartin zêde, 

ne bi tenê ji bo Kurd û Tirkan, ji 
bo tevahiya mirovatiyê şehîdên 
wê yê maneya xwe mezin hene. 
Bi sedhezaran kadro, sempatîzan 
û gelê wê yê ketine ber êşkencê 
hene. Hejmara girtiyên wê yên 
zindanê ji deh hezaran bihurî. 
Hîcret û koçberiya wê ya qat bi 
qat ji mîlyonan bihurî heye. Di 
van şert û mercan de xwe gi-
handiye rastiya gelê şerker. Ji 
ber bûyerên di rabihuriya wê de 
û ji ber îmha û înkara di şert û 
mercên modernîteya kapîtalîst de 
yên gihiştin asta qirkirinê, xayînê 
wê, hevkarên wê, çerxkiriyên wê 
û qetlîamkerên wê gelek in, lê li 
hemberî vê, civakeke neteweyî 
ya demokratîk û gelekî neteweyî 
ya ku têkoşerên wê, lehengên 
wê û şehîdên wê pir çêbûne.

Cudahiya 2005’an û salên piştre, 
ji bûyînê ber bi nasnamebûyîneke 
nû ve, ber bi hebûneke mayînde 
ve û israra di jiyana azad de ye. 
Ango piştî pêvajoyeke bi êş a 
bûyîn û vejînê, bi heman nazikî 
û ehemiyetê çawa ku zarok bi 
awayekî serketî ji diya xwe bû, 
bi heman awayî divê zarok bi 
xweparastinê bê mezinkirin, 

bi xwarinên pê bi jehrî nekeve 
were xwedîkirin, hebûna xwe 
bi awayekî azad îfade bike û bi 
awayekî karibe cudahiya xwe pêk 
bîne, bijî. Pirsgirêk êdî yên bûyîn 
û ji dayikbûnê nînin, pirsgirêkên 
jiyana azad û nasnameya xwe 
ne ku ji ber parastin, mezinbûn 
û cudabûnê ne. Piştî derketina 
holê ya zêhnî derketina holê ya 
gewde dikeve rojevê, ango gewde 
vediguhere endamên cuda û xwe 
bi awayên din pêk tîne. Bûyîn û 
ji dayikbûyîn li her nexweşiya 
zarokatî û gedetiyê vekiriye. Ji bo 
zarok nemire pêdivî bi hewldanên 
gelekî mezin ên hosteyane heye. 
Beriya wê, derketina holê ya zêhnî 
gelekî bi êş û jan e. Bi awayekî 
divê bûyîna di malzarokê de bi 
tenduristî, bi esil be û bêjî nebe. 
Ji bo vê jî divê pêngava îdeolojîk 
diyardeya civakî ya Kurd rast îfade 
bike, ango heke bibe heqîqeta 
wî pêkan e. Divê mirov ji bîr 
neke ku li ser axa niştimanî ya 
Kurdistanê bi hezaran sal hêzan 
xwe gevizand, ji bo wê pevçûn û 
şer kirin, lewma ji bo erda dayik 
ne bi destavêtinê lê bi îradeya 
xwe ji xwe zarokekê bi şêweyê 

gelekî azad bîne dinê, şertê pêşî 
û herî zor ew e, divê xwe bi xwe 
bibe hebûn. Di qonaxa sêyemîn 
de ji bo ev heyîna em behsa wê 
dikin bibe hebûn divê xwe weke 
hebûneke bi nasname û azadiyê 
îfade bike. Diyardeya nû ya pêk 
tê, ew hebûna berê ya naskirî, ne 
ew a berê ye ku êdî ji xwebûnê 
derketiye û ew objeyeke hatiye 
parçeparçekirin û bi hêsanî tê 
daqurtandin nîne. Kurdîtiya berê 
bi tenê weke obje û eşyayekî 
hebû. Her hêza fetihkar, dagir-
ker, mêtinkar, îlhaqker û qirker 
çawa bixwesta li ser karîbû her 
kirina îmhayê û asîmîlasyonê 
(helandinê) bimeşîne. Di rewşa 
amûrekî bikaranînê de bû. Nas-
name û kirdariya wî ya kolektîf 
pêş neketibû yan jî ji vê bêpar 
hatibû hiştin. Ji xweîfadekirin û 
parastinê dûr bû. Mîna çêlekeke 
li benda dotinê bû, weke bera-
teyeke ji qijakan re hatibe hiş-
tin bû. Ji aliyê civakî ve mirov 
nikarîbû ji vê re hebûn bigota. 
Mirov bêhtir karîbû jê re bigota 
obje û eşyayeke ku ji hebûn û 
nasnameyê hatiye kirin.

‘Di Roja Cîhanî ya mafê mirovan de dagirkeriya Tirk 
qirkirina gelan didomîne’

100 salên dewleta Tirk ên bi komkujiyan derbas bû

Dewleta Tirk a dagirker siyaseta qirkirinê ya li dijî  gelên Bakur û Rojhilatê Sûriyê didomîne. Di dema ku cîhan Roja mafê mirovan bi şahiyan 
pêşwazî dike, dagirkeriya Tirk li dijî gelê herêmê sûcên dijmirovî pêk tîne. Rêvebera Komeleya Mafên Mirovan ya Herêma Cizîrê Evîn Cumaa 
diyar kir ku dewleta Tirk a dagirker tevahiya zagon û pîvanên mafê mirovan bin pê dike û divê li ser kiryarên ku dide meşandin bê darizandin.

Li hemberî binpêkirina mafê mi-
rovan li tevahiya cîhanê, di 10 
Berfanbara sala 1948’an Roja 
Cîhanê ya Mafê Mirovan ji aliyê 
Netweyên Yekbûyî ve hat rage-
handin, herwiha ji bo prasatina 
mafê mirovan bi 10’an zagonên 
navneteweyî hatin spandin. Lê 
her ku cû hat êşkerekirin ku ev 
roj ji wateya xwe dûr ma û teva-
hiya hêzên desthilatar li dijî mafê 
mirovan binpêkirinan pêk tînin, 
tenê ev roj li ser kaxezan ma. Di 
salvegera Roja Cîhanê ya Mafê 
Mirovan de dewleta Tirk a dagirker 
li pêş çavên cîhanê êrişên xwe 
yên li dijî gelê kurd dewam dike û 
tevahiya zagonên parastina mafê 
mirovan binpê dike.

Di derbarê Roja Cîhanê mafê 
mirovan de rêvebera Komeleya 
Mafên Mirovan ya Herêma Cizîrê 
Evîn Cûmaa ji rojnameya me re 
axivî.
Evîn cûmaa diyar kir ku desthi-
latdar ji bo berjewendiyên xwe 
mafê mirovan binpê dikin û wiha 
got: “Li Tirkiyê sîstema desthilat-
dar mafên mirovan binpê dike. Li 
dijî gel û dengê rastiyê qirkirina 
siyasî tê meşandin, çi kesî ku bi 
navê azadî , rûmet û biratiya gelan 
bang bike, ji aliyê desthilatdariyê 
ve tê ceza kirin. Dewleta Tirk a 
dagirker her dem dixwaze ziman, 
çand û sîstema xwe li ser gelan 
bide ferzkirin. Rêber Apo ji ber ku 
ji bo azadiyê têkoşînê dike dewleta 
Tirk a dagirker tecrîdeke giran li 

ser feriz dikin, herwiha çi kesê ku 
bi felsefeya Rêber Apo kar dike, ji 
aliyê dagirkeriyê ve tê cezakirin. 
Di dema niha de bi 100 hezaran 
çalakvan, siysetmedar û rewşenbîr 
di girtîgehên Tirkiyê de ne.”

 ‘Dgirkeriya Tirk li Efrînê 
guhertina demografî pêk 

tîne’

Evîn Cûmaa derbarê kiriyarên da-
girkeriya Tirk li Efrînê wiha got: 
“Armanca bingehîn ya dewleta Tirk 
guhertina demografiya herêmê 
ye, piştî dagirkirina Efrîn û Serê 
Kaniya û girê Sipî, dagirkeriya Tirk 
bi 100 hezran kesên ji malbatên 
çeteyan  di malên kurdan de bi 
cih kirin, herwiha kesên ku ji 

bajarê xwe derneketin rastî iş-
kence û revandinê hatin. Armanca 
Dagirkeriyê koçkirina gelê herêmê 
ye û pêkanîna projeya dagirkirina 
tevahiya herêmê ye. Dagirkeriya 
Tirk niha jî bi darê zorê penaberên 
Sûriya yê ji hundirê Tirkiyê  derbasî 
van cihên dagirkerî dike. Bi vê 
yekê jî sûcekî dijmirovî dike.”

‘Çareserkirina Siyasî Ji 
Tevahî Pirsgirêk Sûriya Yê 

Re’ 
    
Rêvebera Komeleya Mafên Mirovan 
ya Herêma Cizîrê Evîn Cûmaa  di 
dawiya axaftinên xwe de wiha got: 
“Dewleta Tirk bi riya hin rêxistinan 
kamp û gundên mitîngeriyê ava 
dike û guhertina emografîk pêk 

tîne. Dema ku erdhej jî çêbû tu 
kesî alîkarî derbasî herêmên kur-
dan nekir û gelek hemwelatiyan 
canê xwe ji destdan, ev dirûtiya 
rêxistinên mafên mirovan nîşan 
dide. Ji bo çareserkirina kirîza 
Sûriyê pêwîste Rêveberiya Xweser 
jî beşdarî civînên navneteweyî bibe 
, herwiha rê li ber êriş û kiryarên 
dagirkeriya Tirê bê kirin. Di vî warî 
de divê rêxistinên mafên mirovan 
bêdeng nemînin û bi erkê xwe yê 
exlaqî rabin.”

Dîroka qaşo 100 salî ya dewleta 
Tirk bi qirkirin û komkujiyan 
derbas bû. Di van komkujiyan 
de bi sed hezaran Kurd hatin 
qetilkirin, bi sed hezaran hatin 
birîndarkirin û bi milyonan hatin 
sirgûnkirin.

Dîroka 100 salî ya dewleta Tirk bi 
qirkirin, komkujî û koçberkirina bi 
darê zorê derbas bû. Di navbera 
sala 1923 û 2023’an de bi dehan 
komkujî hatin kirin. Di van kom-
kujiyan de bi sed hezaran mirov 
hatin qetilkirin, hatin birîndarkirin û 
sirgûnkirin. Li Kurdistanê bi hezaran 
gund û bajarok hatin xerakirin û 
şewitandin. Cih û warê Kurdan hatin 
guhertin. Ziman û çanda Kurdan 
hatin qedexekirin. Li Kurdistanê 
perwerdeya bi Tirkî li ser zarokên 
Kurdan hate ferzkirin û bi vî rengî 
polîtîkaya asîmîlasyonê hate me-
şandin.
Di dîroka qaşo 100 salî ya dewleta 
Tirk de komkujî û qirkirinên hatin 
kirin:

Komkujiya Zîlanê

Di 13’ê Tîrmeha 1930’î de li Geliyê 
Zîlan ê li navçeya Erdîşê ya Wanê 
44 gund hatin şewitandin, zêdeyî 
50 hezar mirov hatin qetilkirin. Li 
Geliyê Zîlan di serî de gundên Ha-
sanabdal, Doluca, Şahbazar, Do-
ğanci, Tendurek, Çakırbey, Yılanlık, 
Harhus, Babazeng, Kömür, Şor, 
Şorik, Mürşit, Mescitli, Karakilis, 
Kündük, Zorava, Aryutin, Hallacköy, 
Koşköprü, Kuruçem, Mülk, Yekmal, 
Kilise, Gosk, Aşağı Partaş, Yuka-
rı Partaş, Binesi, Bunizi, Pelexlu, 

Kerx, Sögütlü, Mığare, Kardoğan, 
Kelle, Hostekar, Suvarköy, Kızılkilise, 
Ziyaret, Hiraşen, Komik, Şeytana-
va, Birhan û Yukarı Koşköprü 44 
gund hatin şewitandin. Mirovên ku ji 
qirkirinê rizgar bûn hatin sirgûnkirin. 
Heywan û malên din ên gundiyan 
hatin desteserkirin.
Bûyerên ku li Geliyê Zîlan qewimîn 
di 16’ê Tîrmeha 1930’î de li roj-
nameya nîv fermî ya dewletê li 
Rojnameya Cûmhûriyetê bi vî 
rengî hate weşandin: “Li quntara 
Agiriyê gundiyên eşqiya vehewand 
bi temamî hatin şewitandin û xelkê 
wê sewqî Erdîşê hate kirin. Hejma-
ra eşqiyayên di tevgera Zîlanê de 
hatin îmhakirin zêdeyî 15 hezar 
kes bûn. Geliyê Zîlan bi cesedan 
tijî bû.”
Serokwezîrê wê demê Îsmet Înonu 
jî di 31’ê Tebaxa 1930’î de li rojna-
meya Mîlliyetê gotibû, “Li vî welatî 
tenê mafê neteweya Tirk heye ku 
daxwaza mafên xwe yên etnîkî û 
nijadî bike. Mafê kesekî din nîne. 
Yên ku bi propagandayên derewîn 
xapiyane û rêya xwe şaş kirine 
Tirkên Rojhilatî ne.”

Komkujiya Dersimê

Dersim ku serînetewandin, azadî û 
serxwebûn ji xwe re kir şêweyeke 
jiyanê, ji Împaratoriya Osmanî heta 
bi Komara Tirkiyeyê weke cog-
rafyayeke welê hate dîtin ku divê 
‘operasyon’ lê bê kirin. Hejmara 
êrîşên leşkerî yên li ser Dersimê 
nayê zanîn.
Di salên 1937-1938’an de li Dersimê 
komkujiyeke Kurdan hate kirin ku 
beriya niha mînaka wê nehatibû 
dîtin. Li gorî daneyên fermî yên 
dewletê di Komkujiya Dersimê de 
13 hezar û 160 kes hatin qetilkirin. 
Her wiha 11 hezar û 818 kes jî ber 
bi bajarên Tirk ve hatin sirgûnkirin. 
Halbûkî li gorî çavkaniyên xwecihî 
jin û zarok jî di nav de di vê qirkirinê 
de 70 hezar mirov hatin qetilkirin. 
Di dema komkujiyê de bi deh he-
zaran Dersimî hatin sirgûnkirin, 
zaorkên wan hatin revandin. Dersîmî 
aqûbeta zarokên bi saxî filitîn û 
hatin revandin qet nekarîn hîn bi-
bin. Ji keçên winda yên Dersimê 
qet agahî nehate wergirtin. Seyîd 
Riza û hevrêyên wî di 15’ê Mijdara 
1937’an de hatin darvekirin û cihê 

gorên wan ji aliyê dewleta Tirk ve 
têne veşartin. Her wiha belgeyên 
têkildarî zarokên hatin revandin û 
keçên winda yên Dersimê nehatin 
eşkerekirin.

Komkujiya Zînî Gedîgî

Di 6’ê Tebaxa 1938’an de li gundekî 
çiyayî yê li pêşberî Mûnzûrê yê 
Erzînganê, 95 gundiyên ji Sûrbahan 
û gundên derdorê hatin komkirin li 
Zînî Gedîgî bi gulereşandinê hatin 
qetilkirin. Gorek ji bo 95 kesan ne-
hate çêkirin, li çiyê hestiyên wan 
heliyan. Demeke dirêj çûyîna li 
herêma Zînî Gedîgî hate qede-
xekirin. Malbatên wan ên mayî jî 
neçar hatin hiştin ku gundê xwe 
vala bikin. Gundî ber bi Balikesîr, 
Edîrne û gelek bajarên din ên Tir-
kan hatin sirgûnkirin.

Bûyera 33 Gule

Di sala 1943’an de li navçeya 
Qelqelî ya Wanê 33 kes bi fer-
mana Fermandarê Artêşa 3’emîn 
a Tirk Orgeneral Mûstafa Mûglali 
hatin qetilkirin. Ev bûyer bû yek 
ji bûyerên herî mezin ên kuştina 
bêdaraz a dîroka komarê.

Komkujiya Mereşê

Di êrîşên sala 1978’an ên li Mereşê 
de li gorî daneyên fermî 111 ke-
san jiyana xwe ji dest dan, li gorî 
daneyên nefermî zêdeyî 500 kes 
hatin qetilkirin, bi sedan kes birîndar 
bûn. 210 xanî û 70 kargeh hatin 
xerakirin.

Komkujiya Licê

Li navçeya Licê ya Amedê di 22’ê 
Cotmeha 1993’an de 16 kes ha-
tin qetilkirin, bi sedan kes neçarî 
koçberiyê hatin hiştin. Nêzî 800 
xanî û kargeh hatin şewitandin.

Komkujiya Geverê

Li navçeya Qilaban a Şirnexê 
gundên Gever û Bêsûkê di sala 
1994’an de ji aliyê balafirên Tirk 
ve hatin bombekirin. Di encama 
bombardûmanê de 38 kesan jiyana 
xwe ji dest dan, 41 kes jî birîndar 
bûn.

Komkujiya Basayê

Leşkerên Tirk 15’ê Çileya 1996’an 
li navçeay Basa ya Şirnexê gule 
li mînîbusekê reşand û 11 gundî 
qetil kir, piştre jî şewitand.

Komkujiya Roboskî

Li gundê Roboskî yê navçeya 
Qilaban a Şirnexê di encama 
bombardûmana balafirên şer ên 
Tirk de 34 kes hatin qetilkirin ku 
17 ji wan zarok bûn.

Komkujiyên Cizîr, Sûr, Nisêbîn 
û Geverê

Di sala 2015’an de li Cizîra Botan, 
Amed/Sûr, Nisêbîn, Gever û gelek 
bajarên din bi hezaran Kurd hatin 
qetilkirin, bi hezaran jî birîndar bûn. 
Ev bajar ji aliyê dewleta Tirk ve 
hatin xerakirin û şewitandin.

Berçem Silêman/ Qamşlo


